
Shri Devika Lahari

శ్రీదేవికాలహరీ
Document Information

Text title : Devika Lahari

File name : devikAlaharI.itx

Category : devii, devI, laharI, nadI

Location : doc_devii

Transliterated by : Mandar Mali aryavrutta at gmail.com

Proofread by : Mandar Mali aryavrutta at gmail.com

Latest update : March 6, 2020

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

March 6, 2020

sanskritdocuments.org



Shri Devika Lahari

శ్రీదేవికాలహరీ

శ్రియామాయానం  యద్విమలవసనే సర్వజగతాం-
క్రియాస్పామ్బుధ్నన్తే  నియత హవిషాం పావనవిధౌ ।

ధియాం పావిత్రీయోఽవనివిదితతీర్థం   వనమయం-
వపుశ్చేదం శర్వే సకలమశుభం వారయతు నః ॥ ౧॥

శివార్డాఙ్గే  వాసో విధిజతనయాయాః ప్రథమతో
గృహన్తే కైలాసే  రజితభువనభ్రాజితతటే  ।

అమర్త్యాఽఽక్రీడే  బాఽప్యవనిధరపుత్ర్యాస్సురనతే -
సరిద్రూపఞ్చైతద్ధరతు    జగతాం పాపమఖిలమ్ ॥ ౨॥

ఇదఙ్కర్మ్మాధానమ్భువనజగతౌ ఖణ్డమఖిలం
పవిత్రీకర్తుం  వై నవసలిలబిమ్బం విదధతీ ।

ప్రభాసే  శుద్ధే చ ద్రుమవతి  సుఘాటే సురపతేః-
సముత్తీర్ణాధారాభరణవసనా  శైవశిఖరాత్  ॥ ౩॥

సరిద్రూపన్ధత్వాజని   వృజిననాశఙ్కరు శివం-
జనానాం మద్రాణాం  గృహతనయవిత్తాప్తమనసామ్  ।

ఉవాచేదం శమ్భుర్మృదుతరమనోజ్ఞం  మధువచః-
భవానీమాపన్నాం వినయనతదేహాం నిజగిరౌ ॥ ౪॥

శివాశమ్మోరాజ్ఞాం  పరిణతగుణస్యామరగణైః -
గృహీత్వా కైలాసాజ్జనకుశలభావాభిజననీ   ।

సముత్తీర్ణాదృష్ట్వా   హరశిరసి జాతాం సురనదీం-
దధౌ రూపమ్భవ్యం వనమయవపూర్దాచికమిదమ్  ॥ ౫॥

తదాశమ్భూరూపం మునివరనృతం లైఙ్గమధికం  -
దధారోచ్చైస్తీరే   భువనవనశైలద్యుతికరమ్  ।

వృషాద్యైర్దేవేశైర్న    మితవదనైర్బన్ధమభితో  -

భవానీ వ్యాశ్లేషాదమితమహిమాశఙ్కితమనాః  ॥ ౬॥

శ్రీదేవికాలహరీ

యదా చైన్ద్రాదఘాటాదచలదమలం   వారినిచయం
నుతిఙ్గౌర్య్యశ్చిక్రుర్మునివరసమూహాః   సముచితామ్ ।

తదా వీణానాదధ్వనితమురజైః  కిన్నరగణైః -
స్వరైశ్చేదమ్భద్రం   -త్రిదశవరవధ్వా  పరిజగుః ॥ ౭॥

యదావిర్భూతన్తే ద్యతిధరపదాద్దావికపయో -

జనానామజ్ఞానాం  శమలభవతాపోపశమనమ్ ।
నిషేవ్యన్తత్ప్రాజ్ఞైర్దివిజనమితన్నో   హృది సదా-

వసత్వేవం చక్రుర్నతిమఖిలదేవాః  శ్రుతిధరాః  ॥ ౮॥
సమృద్ధం -స్వామిత్వం పరిజనవృతం త్యజ్య సహసా-

జననయాస్తత్వానాం మృదులతటవాసాఽమలదృశామ్ ।
పయస్తేస్వాదీయో విమలతరమాతృప్తిపిబతాం-
మృషాయన్తే, సద్యః సురవరపదేవ్యోఽపి వివిధాః ॥ ౯॥

స్పృశన్ యస్సౌగన్ధ్యన్నవసుమనసాం  ధీరపవన -

స్త్వదీయానాం ప్రావృఙ్జనితలహరీణాం   వ్యతికరాత్ ।
పునాతీమాం పూతస్త్వవనిమఖిలాం స్వర్గ సహితాం-
నినాదోఽపాన్తే యః శమయతి ఖలూచ్చైర్యమరుతమ్  ॥ ౧౦॥

అమీ మాతర్ధన్యాః  ఖగమృగగణాం దావికతటే-
పయః పూతం పీత్వా శమితదురితా దివ్యవపుషః ।

వ్రజన్త్యన్తే    శాన్తాస్త్రిదశవరవృన్దప్రముదితాః   -
మహన్మాహేన్ద్రం  తే నిబిడతరురమ్యం వనమదః ॥ ౧౧॥

అనూరౌ స్నాన్తీనాం జనపదవధూనాం ఘనకుచం
స్థితం  సౌగన్ధ్యం  యన్మృగమదయుతం దావికవనే ।

వలన్త్యన్తస్తే   తన్మృతమృగసమూహా దివమితా
స్తవైతత్ప్రాకామ్యం  జనని గదితున్నార్హతి  విధిః ॥ ౧౨॥

త్వదమ్బూనాం నామ స్మరతి హృదయే దావికమితి-
జనః పావిత్రీయాన్భవతి  శతపాపైరపి  వృతః ।

అహో చాలం వాసో జనని తవ తీరే వనమహో
జనోద్ధారం  బద్ధాదృఢపరికరం  త్వఙ్కురు భవాత్ ॥ ౧౩॥

శ్రితోఽపాన్తేమాతర్విషయవిషతృష్ణావృతచిదాం 

అదృశ్యః పాతాలే త్వమితవలవల్యాదిభిరపి ।
కఫాదివ్యావర్తం వదనవివరం జాతు విశతాం-
శరీరాన్తే తావత్యరమఫలదో నోఽపి భవతు ॥ ౧౪॥

పినాకీకైలాశే  పదవిధుతిభిర్నృత్యతి ముదా-

విభుశ్శేతామబ్ధౌ భుజగమృదుభోగోఽపి శయనే ।
విధాతాత్రైపృష్టే  త్వవిరతసమాధిర్భవతు వా

తదౌదాస్యన్దృష్ట్వా   జనని తవ తీరం హ్యపగతః ॥ ౧౫॥
విభుర్భఙ్క్తాఽతర్కోమదనభటహన్తా  చ మనసా

ఉపేక్షన్తే మాన్యైర్ద్రుతపిహితకర్ణాః    కరపుటైః  ।
స్ఫుటస్తే వ్యాసఙ్గో మదపతితనిస్తారణకృతౌ

ప్రతోమాతస్త్వాం  వై శరణపదవీం యామి సతతమ్ ॥ ౧౬॥
అవ్యక్తం  వాత్యైః  పిశునమనుజైర్యన్న్యపహృతం -
విగర్హ్యన్తూన్మత్తైరతిపతితవృన్దైః     పరిహృతమ్ ।

హరన్త్యేనఃసర్వం శ్రమవిరహితైకా   విజయతే-
యదుద్ధారౌదాస్యం  భవతి భజతాన్మార్ద్రహృదయా  ॥ ౧౭॥

యదౌదాస్యం జాతాఽఽస్యమలహృదయధ్యానపథగే-
మమాఘన్యూ హాన్తేఽకృతయజనహవ్యాధిపనతేః ।

తదానీమేవాయేం జగతి జయినామూర్జితయశో -

లయంయాతా రమ్యం శమనభటహాసంస్తవతటే ॥ ౧౮॥
మదోన్మత్తానస్తాన్ వృషలరమరణీసక్తమనసః-
మహారోగగ్రస్తాన్  కరపదవిహీనానపి నరాన్ ।

జడాన్యన్ధవ్యఙ్గాన్ప్రకృతివిషమాద్యానపినరాన్ 
పరిత్యక్తాన్దేవైరమతమవితుం   స్వౌషధమసి ॥ ౧౯॥

యదన్తః క్రీడన్తోన్వనవరతమానన్దభరితా  -

న గృధ్రాఃశ్వేతాస్తే  త్రిదివగమనేచ్ఛాజితయమాః  ।
నివేశాన్నారీణామశుభశమనోఽవద్యవపుషాం

తటోఽయం మాతస్తే భవ విగమశూరో భవతు నః ॥ ౨౦॥
విభాన్తేభూతేశాజటిలశిరసశ్చన్ద్రవిభయా -

నినేతుం హ్యాయాతాయమ పురమఘాయేయమభటాః ।

కృతా వాసన్తీరే జనని తవ శుద్ధే చ మనుజం-
గతం పఞ్చత్వం తే హృతకలుషమాలోక్య విగతాః ॥ ౨౧॥

బృహత్త్వద్వీచీనామమలపయసా మార్జ్జితవపుః
శరీరాన్తే శేతే ధృతిధర నరో దావికతటే ।

తదైనద్ధిత్వార్యే   వ్రజతి  పదమాద్యం మధురిపో-

ర్విమానస్థో మాన్యస్త్వదితి తనుజాతామపి దివి ॥ ౨౨॥
సుశైలం  నిశ్శోక కమనకలహంసాద్యభిరమం-
తరువాతచ్ఛాయం కుసుమభరలుబ్ధాలినిచితమ్  ।

సుధా ప్రఖ్యా  ధారాపతనధ్వనితం దావికమిదం
పునీతం తీరన్తే మదఘవృకయూథం విధమతు ॥ ౨౩॥

భవత్యాం సావిత్ర్యాం  శ్రుతికుశలమాదౌ  వ్యవసితం-
శివమ్భూర్యాయాసం విధిధృతవిశేషం బహుషథమ్ ।

తదేవాయం ధత్తే త్రిదివగమనాయాశ్వవహిత -
స్తవైతేనైవతన్నవలషయసాఽభ్యేతి   సకలమ్ ॥ ౨౪॥

ప్రవాహేఽపాన్తేయాః  సితతరలహర్య్యో ఘనతటా-

స్తరఙ్గైరుత్తేఙ్గైర్మృదుల   పవనైశ్చాపి  చ లతైః  ।
సుధాసిన్ధో మాతర్భవ వనభవాగ్నిఞ్చలశిఖం

నయన్త్వార్ద్రేః  శాన్తిం వివనగృహకూపప్రపతితామ్  ॥ ౨౫॥
ఇయంయా తేమూర్తిః సురవరనుతా పావనమయీ-

జనానాం యేషాం హృన్నవనలిన నాలం యది గతా ।
నిహన్త్యాశ్వేనాంసి త్వరుణ ఇవ భూర్యాస్తృతతమః-
ఘటస్వేదానీ మే యమరణకృపోద్ధారసరణీమ్  ॥ ౨౬॥

శరచ్చన్ద్రామాం  త్వామమలవిధుబిమ్బార్ద్ధముకటాం -
సునద్ధగ్రేవేయదయుతినికరభూషాఙ్గదధతీమ్    ।

జపన్త్యాయత్తాహృన్నవజలజకోశే సుమనసః-
న తేషాం భక్తానాం క్వచిదపి చయామ్యః పరిభవః ॥ ౨౭॥

స్తవైర్దేవీంస్తవ్యాం    శ్రుతివిదితసారార్థలలితైః   -
మహాపద్మాసీనాం వజనవరదాం శుభ్రవసనామ్  ।

స్మరన్తి ధ్యానేనైకతరమనసా  యేఽధధమనీం-

విసృజ్యేమం మర్త్యా గిరిశధరశ‍ృఙ్గేఽమృతభుజః  ॥ ౨౮॥
వహన్తీం శీతాంశుం శిరసి తవ సీమన్తసరణీం-
ద్విధాభిన్నాకేశాం కరవిధృతపద్మాం విధినుతామ్ ।

జనాస్త్వద్భృత్యా యే త్వవనిపృథుపృష్ఠే సువిమలే-
భజన్తి త్వామమ్బ ప్రతిదివసమాజన్మపవితాః  ॥ ౨౬॥

హరన్త్యాః సత్వానాం దురితసమవాయం శివచిదా-

స్వసృష్టానామ్భూతైః   ప్రబలగుణమయ్యా  గిరిసుతే ।
ధృతా పశ్చాద్ఙ్గే హతమనసిజేనాతివశినా-

మహత్వం వక్తున్తే  కథమపి న విజ్ఞః  ప్రభవతి  ॥ ౩౦॥
సమృద్ధిత్వం  భూమేర్జలధిపరిధే  రివితథం-
కిమీశ త్వం క్రీడారచితజగతాం  యత్పశుపతేః ।

స్మృతీనాం వైచిత్ర్యం   ఫలమథ సతాం పుణ్యనివహం-
షయః పీయూషాభం తవ జనని శన్నః ప్రదిశతు  ॥ ౩౧॥

విరిఞ్చిః సఞ్చిన్వంస్తవ చరణకఞ్జోద్భవపయః -
స దేవాన్సర్వేశః ప్రజనయతి  లోకానవరతమ్ ।

విమృగ్యం శేషేణాఽప్యవనిదధతా సైవ  శిఖరాత్
సముత్తీర్ణా కర్తుం దివిజ నరసూద్ధారణవిధిమ్  ॥ ౩౨॥

శచీశోఽపీదన్తే లలితచరణామ్భోజసలిలం-
గజేన్ద్రాదుత్తీర్యావనితలమగమ్యం  దివిషదామ్ ।

శిరస్యాధత్తేయో మణిమయకిరీటద్యుతి మతి-
ర్వృతో దేవవ్రాతైస్త్రిదశవనితాన్త్యముదితైః     ॥ ౩౩॥

సురస్త్రీసఙ్ఘాతస్త్రిదివభువనాద్దావికపయః    -
పరిస్నాతుంయాతస్తవ జనని తీరం హయముఖైః  ।

జగౌ చేదమ్భద్రం  శ్రుతిమృదులమధ్యం  సమురజై -
రభూతత్సఙ్గీతం  గిరిశసుఖదఙ్కీచకరవమ్ ॥ ౩౪॥

మునివ్రాతైర్యత్తైస్సమరశతధీరైశ్చ     కృతిభిః-
సురజ్యేష్ఠేనాపి  స్మరభటమజేయం హి బలినమ్ ।

నిహత్యాజౌ రుద్రోఽఖిలభువనవన్ద్యా   సుయతితా-

మగాత్త్వత్సమ్పర్కాదశుభశమనీ నో భవ శివే ॥ ౩౫॥

ఇదన్తే శీతామ్భః స్ఫటికప్రతిమం  కౌతపవిధౌ-

ప్రయుక్తం  పశ్యానాన్దురితభరవిస్రాబ్ధిపతితామ్    ।
వ్యసూనాముద్ధారఞ్జన   నికురుతే తే చ విదితే-
మహీయన్తే లోకే శిశిరశశినః శాన్తవపుషః ॥ ౩౬॥

లతాసమ్పృక్తానాన్నవకుసుమభారప్రవహతా -

న్తరూణాన్తామస్యం మధుకరవృతానాం పరిగతమ్ ।
త్వదీయానాం పానాద్విశదపయసామాజ్జవపదై  -
స్తరఙ్గోత్సృష్టానాఞ్జనని    తరుజన్మాపి చ యతః ॥ ౩౭॥

చలద్వీచీక్షోభభ్రమిత  ఝషచక్రోర్జ్జితరవే  -
జగత్ప్రాణోద్భూతదృమగలితపుష్పాఽఽస్తృతతటే ।

ప్రవాహే  త్వద్వారాం పికశిఖిగణా యేఽతిమధురం-
నదన్తీహాఽఽలోకధ్వనయ ఇవ పూలాఙ్ఘ్రిపగృహాః  ॥ ౩౮॥

అహోఽన్తర్మద్రాణాం  హిమగిరిగురోర్డుగ్రహృదయాత్  -
సహస్రారాధారే  భగవతి శివే దావికమయై ।

చతుర్వింశత్కోశాయతిరపి చతుర్విస్తృతిరథో
ముముక్షుప్రేతానాం  తరణి ! తరణీ నత్వదపరా ॥ ౩౯॥

నమశ్చిద్రూపాయై  త్రిగుణబలమయ్యై   ప్రకృతయే
నమః సద్రూపాయై  విధుశకలమౌలేఽఖిలభృతే ।

సరిద్రూపాయై  తే పవితవసుధాయై శ్రుతవతాం -
దదత్యై  నిర్వాణం నిరవధిసుఖం సత్వనిధయే ॥ ౪౦॥

జగత్పూజ్యాయై తే యజనఫలదాయై భవ ఛిదే-
నమో మేదిన్యై  తేఽఖిలవసుధరాయై సుశ్రవసే

నమో ధీరాయై తే విశదగుణమయ్యై  సుగతయే ।
నమో వైష్ణవ్యై    తే మునివృఢయుతాయై సుమతయే ॥ ౪౧॥

యస్యాస్తేఽమలవీచయో భువి వదూర్గుప్తాఽఽస్తృతా  దేవికే-
యాధృత్వాఽఖిలవన్ద్యవేదవదనాస్త్వఙ్గేఽజ   లోకఙ్గతాః  ।

దణ్డాద్యస్త్రధరామహోగ్రవపుషో   యాభ్యో యమాదూరత-
స్తా దివ్యా నరలోకపావనకరాః సేవ్యా బుధైస్సర్వదా  ॥ ౪౨॥

యస్మిన్ప్రపీతే పయసి త్వదీయే

నృణామఘం నశ్యతి చాన్తరాశ్రితమ్  ।
స్వచ్ఛం సుధాసమ్మితమద్యనస్త-
త్కరోతు భవ్యమ్భవభీతచేతసామ్ ॥ ౪౩॥

త్వత్పాదసమ్భూన్నపయః ప్రచేతాస్తం
ధార్య్య పూతం శిరసాప సిద్ధిమ్  ।

శేషస్త్వదీయాన్విదితాన్గుణాన్వై 
శక్నోతి నైవాద్యతనే  న మాతుమ్ ॥ ౪౪॥

త్వమేవ గఙ్గా యమునా త్వమేవ
త్వమేవ సిన్ధుశ్చ  సరస్వతీ వై ।

త్వన్దేవికారూపమపౌహ  శర్వే
దధర్థలోకాయ  వినాశనాయ ॥ ౪౫॥

త్వమేవ మాతర్బహుధా వ్యవస్థితా
త్వమేవ మాయా ఖలు శామ్భవీతి ।

త్వత్తోఽప్యనన్తా జగతఃప్రసూతి -
స్తత్వైశ్చిదాభాస  బలేన దేవ్యాః ॥ ౪౬॥

సదాఽఽపోజ్యోతిష్టేఽవనిదహరగాన్తః  ప్రవహతి
భువః పృష్ఠస్థానాం   సకలశమలాని ప్రదహతి  ।

ఇదానీం హిన్దూనాం  నిఖిలకలుషం త్వం పరిహర
కురుష్వైతాన్నిత్యం  హృదయబలయుక్తానృషివృఢాన్ ॥ ౪౭॥

సదాచారై నిష్ఠాన్ప్రబలతమదుష్టక్షయకరాన్ 
ప్రచారే  వేదానామనుదినమధియజ్ఞ రుచియుతామ్ ।

గృహేష్వాసక్తానాం హృది సబలనిష్ఠాం  ద్రఢయితుం -
సశక్తాన్వాగ్భక్తాజ్జనని  !కురు సద్యోఽగ్రజవరాన్  ॥ ౪౮॥

అజ్ఞాత  విదుషా సృష్టాం  లహరీం దేవికా ప్రియామ్  ।
విహారీలాల వాసిష్ఠో ముద్రాప్యైనాం   సమర్పయే ॥
॥ ఇతి శ్రీదేవికాలహరీ  సమ్పూర్ణా ॥

